
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

১২
বত্রিশ সিংহাসন।



ছিলেন, তিনি ব্রহ্মনীতকে অতিশয় সম্মান করিলেন। কিন্তু কিছু কাল পরে ব্রহ্মনীত তাহাকে সংহার করিয়া তাহার রাজ্যপহরণ করিলেন। তদনন্তর উজ্জয়িনী নগরে আসিয়া লোকান্তরগত হইলেন। তাহার পর ক্ষত্রিয়া-গভজাত পুত্র শঙ্কু তৎপদে অভিষিক্ত হইয়। অম্বাবতী নগরে রাজত্ব করিতে লাগিলেন।

 শঙ্কু রাজা হইলে পর এক দিবস সভাপণ্ডিতগণ তাহাকে কহিলেন মহারাজ পৃথিবীতে আপনার এক শত্রু জন্ম গ্রহণ করিয়াছেন। রাজা শঙ্কু এই কথায় সন্ধুচিত হইলেন। পরে পণ্ডিতেরা কহিলেন আমরা গণনা দ্বারা যাহা দেখিলাম তাহাই নিবেদন করিলাম, কিন্তু আর এক কথা আছে তাহা সহসা বলিতে সাহস হয় না। রাজা কহিলেন যখন তোমরা এ কথা বলিলে তখন তাহাও বলিবার বাধা কি। পণ্ডিতেরা কহিলেন আমাদিগের গণনায় এই স্থির হইতেছে রাজা বিক্রমাদিত্য আপনাকে নষ্ট করিয়া রাজ্য লইবেন। শঙ্কু হাস্য করিয়া আর আর সভাসদগণকে বলিলেন এই সকল পণ্ডিতেরা উন্মত্ত, ইহাদের কোন জ্ঞান নাই, এজন্য এমত কথা কহিলেন। ইহা কহিয়া রাজা তাহাদিগের কথায় মনোযোগ করিলেন না। পণ্ডিতেরা বুঝিলেন রাজা শাস্ত্রকে মিথ্যা জানিয়াছেন এবং আমাদিগকে ক্ষিপ্ত জ্ঞান করিয়াছেন। সুতরাং লজ্জিত হইয়া প্রস্থান করিলেন।

 কিয়দিদবস পরে পণ্ডিতেরা পুনৰ্বার জ্যোতি গণনা করিলেন এবং গণনান্তে এক জন কহিলেন আমার বোধ

		 এই পাতা শেষ সম্পাদিত হয়েছে ১৯:১০টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

